
Bakit pinamamahalaan ng Califor-
nia Energy Commission ang mga 
appliance na gumagamit ng tubig?
Napakatuyo sa California nitong nakaraang taon, 

Nagresulta ito sa pinaka-masamang tagtuyot na mga 

kalagayan (drought conditions) sa kasaysayan nito. 

Napakatuyo sa California kung kaya noong Enero 2014, 

nagproklama si, Gobernador Edmund G. Brown Jr. ng 

isang State of Emergency, at inutusan niya ang mga 

opisyal ng estado na gawin ang kinakailangang hakbang 

upang maghanda para at tumugon sa tagtuyot. Noong 

Abril 2015, inatas ng Gobernador ang kauna-unahang 

sapilitang pagbabawas sa paggamit ng tubig sa pama-

magitan ng isang ehekutibong kautusan. Binigyan ng 

California Energy Commission ng priyoridad ang mga 

hakbang para sa mahusay na paggamit ng tubig sa mga 

gripo, kubeta, at ihian upang maisagawa ang minimithi 

ng Goberanador na magtipid sa tubig ang lahat ng mga 

taga-California sa lahat ng mga paraang maaari. 

Gumagamit ng maraming enerhiya ang paghatid, 

pamamahagi at paglinis ng tubig. Kilala ito bilang ang 

“kaugnayan ng tubig at enerhiya”, o “water-energy 

nexus.” Makakatipid sa enerhiya ang pagbabawas sa 

paggamit ng tubig. Halimbawa, gumagamit ng enerhi-

ya ang pagpapa-init ng tubig at ang pagpapadaloy ng 

mainit na tubig sa mga appliance gaya ng mga gripo. 

Bilang isang resulta, tuwirang makakatipid sa enerhiya 

ang pagbabawas ng dami ng mainit na tubig na gina-

gamit kapag ginagamit ang gripo. 

Bakit kinakailangan ito?
Gumagamit ang mga taga-California humit-kumulang ng 

443 bilyong galon ng tubig bawat taon upang mabomba 

(ma-flush) ang mga kubeta at ihian, at sa paggamit ng 

mga gripo. Ang pagbabawas sa paggamit ng tubig, sa 

pamamagitan ng pagtatakda ng minimum efficiency 

standards (pinakamababang mga pamantayan sa mahu-

say na paggamit) para sa mga appliance na ito ay isang 

napakahalagang bahagi ng kabuuang mga estratehiya 

ng California sa paggamit ng tubig at enerhiya.

Gaanong tubig at enerhiya ang 
matitipid?
Makakatipid ng 10.3 bilyong galon ng tubig, 30.6 milyong 

therm (Mtherm) ng natural na gas, at 218 gigawatt na 

oras (GWh) bawat taon ang mga bagong pamantayan 

para sa mga kubeta, ihian at gripo kapag unang mag-

kakabisa ang mga ito. Sa pagsapit ng 2039, pagkatapos 

mapalitan ang mga kasalukuyang imbentaryo ng mga ap-

pliance, ang matitipid ay magiging humigit-kumulang 105 

bilyong galon ng tubig, 278 Mtherm ng natural na gas, 

at 2,100 GWh ng koryente bawat taon. Ang matitipid ay 

higit sa tatlong beses ng tubig na ginagamit taun-taon ng 

Lungsod ng San Francisco. Dagdag dito, dahil sa mga pa-

mantayan, ang mga greenhouse gas emissions ay bababa 

nang 2 milyong tonelada ng carbon dioxide taun-taon.

Ilan ang nasa California? 
Ang karaniwang bahay sa California ay may dalawang 

kubeta, dalawang gripo sa labatoryo, at isang gripo sa 

kusina. Noong Enero 2014, sa California may 30 mily-

ong kubeta, 1 milyong ihian at higit sa 45 milyong sari-

saring uri ng mga gripo.

Anu-anong mga appliance ang si-
nasakupan nitong pamantayan?
Ang mga appliance na gumagamit ng tubig kabilang 

ang mga kubeta, ihian, mga gripo sa bahay at pampub-

likong labatoryo, at mga gripo sa kusina na binebenta 

sa California ay sinasakupan nitong pamantayan. 

Ano ang inayunan?
Inayunan ng Energy Commission ang mga paman-

tayan sa mahusay na paggamit ng enerhiya at tubig na 

humihiling na gumamit ng mas kaunting tubig ang mga 

kubeta, ihian, at mga gripo sa bahay at pampublikong 

labatoryo, at mga gripo sa kusina, nang sa ganoon 

gagamit ng mas kaunting enerhiya habang gumagana 

gaya ng dati. 

Kailan magkakabisa itong mga pa-
mantayan? 
Sa pagsapit ng Enero 2016, ang mga ibinebenta at 

ikinakabit na mga kubeta, ihian at gripo sa California 

ay gagana nang mas mahusay at mag-aaksaya ng mas 

kaunting tubig. 

Patataasin ba ng mga bagong pa-
mantayan ang halaga ng bagong 
appliance?
Hindi. Hindi mag-iiba ang halaga ng mga mahusay na 

kubeta, ihian at gripo sa halaga ng mga mas luma at 

hindi kasing-husay na mga unit. Subalit makakatipid 

kaagad ang mga consumer at mga negosyo pagkata-

pos mainstala ang mga mas mahusay na appliance. 

Anong iba pa ang maaaring gawin 
ng mga consumer upang makatipid 
sa tubig?
Hinihiling ni Gobernador Brown na bawasan ng mga 

naninirahan sa California ang kanilang paggamit ng 

tubig ng 25 porsiyento at huwag mag-aksaya ng 

tubig. Pumunta sa SaveOurH2O.org upang malaman 

kung paano makakatulong ang lahat, at tumungo sa 

Drought.CA.Gov upang makakuha ng impormasyon 

tungkol sa kung paano hinaharap ng California ang 

mga epekto ng tagtuyot.

